
людям, обществу, государству, 7. Обсуждение вопроса о значении духовно-
нравственного воспитания в современном образовательном пространстве. Может ли
воспитание не быть духовно-нравственным? Какое место, на ваш взгляд, должно
занимать духовно-нравственное воспитание в современном образовании? Значимым
элементом дискуссии может стать обсуждение традиционных ценностей со стороны их
содержания и их личной значимости для участников обсуждения. В такой век
воспитание должно быть направлено на то, чтобы не только передавать знания, но и
оттачивать совесть так, чтобы человеку хватило чуткости расслышать требование,
содержащееся в каждой отдельной ситуации».

Состояние духовности и культуры современного человечества вызывает Стратегия
развития на 2022-2026 годы, которая была объявлена ​ ​ отражением этой сильной
воли, появилась в результате всесторонних опросов населения, проведенных для
определения потребностей людей. Таким образом, можно утверждать, что заданный
курс на будущее страны наметил лично народ Узбекистана.

Литература:
1. Безрукова В.С. Основы духовной культуры (энциклопедический словарь

педагога), 2000 г.
2.https://koiro.edu.ru/centers/uchebno-metodicheskiy-tsentr-dukhovno-nravstvennogo-

vospitaniya-i-obrazovaniya/metodicheskaya-kopilka/dukhovno-
nravstvennue_discipliny/Metodicheskoe%20posobie%20Sokolovoy.pdf

3. http://psychology.net.ru/dictionaries/psy.html?word=279
4. http://didacts.ru/dictionary/1010/word/duhovnost

Sultonova K.Q.
tadqiqotchi

BUXORO AMIRLIGIDA ELCHILARNI QABUL QILISHMAROSIMI

Annotatsiya: Buxoro amirligining davlat boshqaruvi rasmiy jarayonlarida o’ziga xos
an’analar mavjud bo’lib, bu holat diplomatik munosabatlar, xususan, rasmiy qabullarda ham
saqlanib qolgan edi. Mazkur maqolada mang‘itlar sulolasi hukmdorlarining diplomatic
munosabatlarda sarou-qabul marosimlari haqida so‘z boradi.

Kalit so‘zlar: Shig‘ovul, qabul marosimi, maktub, sovg‘alar, kuzatuv.

Buxoro amirligining diplomatik munosabatlarida saroy-qabul marosimlari alohida o’rin
tutgan. Amirlikda yuqori toifali mehmonlar, elchilarni qabul qilish bilan bog’liq masalalar
alohida taomillar asosida olib borilgan bo’lib, dastlab, devonbegi, qushbegi, shig’ovul,
yasovul kabi mansabdorlar ushbu marosimlarga javobgar bo’lgan bo’lsa, keyinchalik
to’laligicha shig’ovul nazoratiga o’tdi.

V.Bartold mang’itlarlarning beklarni, urug’ va ulus oqsoqollarini qabul qilish qoidasi va
odatlari, shuningdek elchilarni qabul qilish tartiblari haqida ma’lumot berib o’tadi. Unga
ko’ra, marosimda eng avvalo shig’ovul oldinga chiqib, amirga elchi jo’natgan davlatning
iltimoslari va sovg’alari haqida ma’lumot beradi. So’ngra, bir necha qadam ortga chekinadi va
elchining yorlig’i, takliflari va maktubini uzatishni boshlaydi. Agar elchi taniqli davlatdan
kelgan bo’lsa, amaldorlardan ikki nafari, masalan, parvonachi, to’qsoba yoki boshqalar
elchining ikki yoniga yaqin kelib, uni hukmdor o’tirgan taxtning poyiga olib boradi.
“Allohning soyasi, hukmdorning qo’li elchining omadli yelkasiga tekkach”, uni xuddi
avvalgidek o’rab olib, oldingi joyiga olib kelib qo’yishadi. Shundan so’ng, amir elchiga o’ng

yoki chap tarafga o’tirish haqida ko’rsatma beradi. Elchi ko’rsatilgan joyga o’tirib, undan
biror narsa so’ralmaguncha gapirmaydi. Shu tarzda elchi o’zining qaysi tabaqa qatoriga
kirishi, taxtning qarshisida uzoqda o’tiradimi yoki amirning saxiylik dasturxoni yozilgan
vaqtda ziyofat tugaguncha u uchun tayyorlangan saroydan tashqaridagi dasturxonda
o’tiradimi, aniq bilmaydi1.

G.Meyendorfning bergan ma’lumotlariga qaraganda, rus missiyasining Buxoro amiri
tomonidan rasmiy ravishda qabul qilinishi to’g’risida amirning vakili bilan missiya boshlig’i
A.F.Negri o’rtasida olib borilgan muzokaralar 36 soat davom etgan edi2. Chunki qabul
marosimini tashkil qilish masalasiga doir muzokaralar bir kun oldin amirlik vakili Ozodxon
bilan uchrashuvda elchilik qo’nim topgan, qushbegiga tegishli, shahardan 2 verst uzoqlikda
joylashgan Bozorchi qasrida boshlangan edi. Muzokaraning ikkinchi kuni elchi qabul
marosimida istisno tariqasida o’z imperatorining yorlig’ini amirga topshiriyotgan vaqtda
o’tirgan holda gapirish sharti bilan qabulga rozilik bildiradi3.

Bu muzokaralar davomida rus elchisi ikki davlat o’rtasidagi o’zaro munosabatlarning
buzilmasligiga harakat qilib, missiya oldiga qo’yilgan vazifalarning keyinchalik muvaffaqiyatli
bajarilishi maqsadini ko’zlab, qabul marosimi Buxoro vakilining taklifi bo’yicha olib
borilishiga rozilik bildirgan edi. Ammo muzokara davomida rus elchisi, yuqorida qayd
etilganidek, buxoroliklarning qisman yon berishlariga erishdi, jumladan qabul marosimi
vaqtida Buxoro amiri bilan muzokarani rus elchisiga o’tirib olib borishga ruxsat etilgan edi4.

Budrin Buxoroda rus elchiligining qabul qilinishi va qabul qilish marosimidagi
tantanalar to’g’risida ham juda qimmatli ma’lumotlar keltiradi. Masalan, rus missiyasining
Buxoro shahriga kirib kelishi va uning Buxoro amiri tomonidan qabul qilinishini u
quyidagicha tasvirlaydi: «20-kuni ertalab soat 10 da Buxoroga tantanali kirish tayin qilingan
edi. Eng oldinda saf tortgan holda piyoda askarlar, so’ngra otliq askarlar, ularning orqasidan
8 kishi katta-katta la’lilarda har xil sovg’alar olib borar edilar. Bular: ikki dona suvsar po’stini,
ajoyib qilib ishlangan bir nechta qilich, grafinlar, piyolalar, chilimlar, oyna va boshqalardan
iborat bo’lib, ularning soni 30 mingga yetar edi. Tantanali yurishning orqa qismida
mulozimlar hamrohligida janob elchi va ularning oldida qimmatbaho jiloli to’n kiygan ikki
kishi kuzatib borar edi. Shu tarzda tor ko’chalardan Buxoroga kirib borildi. Saroy oldiga
yetib kelinganda, elchiga hadya va mulozimlari bilan hamda otryad komandiriga 30 ta piyoda
askari bilan kirishga ruxsat etildi. Qolgan harbiy qismlar esa saroy oldida qoldirildi. Saroy
ichiga kiraverishda turli yo’lakar, eshiklar va xonalar orqali juda o’ng’aysizliklar bilan,
nihoyat, bir xonaga yetib borildi. U yerda katta yostiqdan yasalib, gilamlar va shollar bilan
qoplangan hashamatli taxtning ustida atrofida bir qancha o’zining amaldorlari bilan amir
o’tirar edi. Xonaga kirishimiz bilan uning amaldorlari sovg’alarni oldilar. Elchi o’z
mulozimlari bilan xonaga kirgach, fors tilida tabrik nutqi so’zladi. So’ngra, yorliqni vazirga
berdi. U esa amirga uzatdi. Amir uni yoqimli tabassum bilan ovozini chiqarib o’qidi. Keyin
elchi bilan fors tilida suhbatlashib, bir necha askarlarning kirishini talab qildi. Ular kirishi
bilanoq, amir qattiq kulib yubordi. Unga chest bergan vaqtlarida, «yaxshi» dedi. Shu bilan
marosim tugadi. Elchi o’z mulozimlari bilan shaharda, unga ajratilgan eng yaxshi xonalaridan
birida qoldi. Otliq harbiylar esa Bozorchi qishlog’iga qaytib ketdi...»5.

Budrinning Buxoroda rus elchiligining qabul qilinishi to’g’risida bergan ma’lumotlarida
qo’shbegining rus hukumati tomonidan yuborilgan yorliqni elchidan olib, amirga uzatishi va

1 Бартольд В.В. Церемониал при дворе узбецких ханов в XVII веке // Сборник в честь семидесятилетия
Григория Николаевича Потанина. – СПб: В.Ф. Киршбаума (отд-ние), 1909 (Записки Русского
географического общества: по Отделению этнографии / ред. д. чл. А.Д.Руднев. – Т. 34). – С. 307-308.
2 Мейендорф Е.К. Путешествие из Оренбурга в Бухару. Предисл. Н.А. Халфина. – М.: Главная
редакция восточной литературы издательства Наука, 1975. – С. 83.
3 Будрин. Русские в Бухаре в 1820 г. (Записки очевидца) // Справочная книжка Оренбургского края на
1871 год. – Оренбург: Изд. Оренбургского Губернского Статистического комитета, 1871. –С. 16.
4 Будрин. Русские в Бухаре в 1820 г. ... – С. 16.
5 Будрин. Русские в Бухаре в 1820 г. ... – С. 16-17

uni amirning o’zi ochib o’qishi juda qiziqarli bo’lib, bu davlatlar o’rtasidagi diplomatik
munosabatlar qadimdan katta ahamiyatga ega ekanligidan dalolatdir. Chunki avvalgi
asrlarda Buxoroda xorijiy davlatlarning elchilaridan xatni shig’ovul olib amirga, amir esa o’z
navbvtida «munshiga» (kotibga) uzatar edi. Rus hukumati tomonidan yuborilgan yorliqni
amirning shaxsan o’zi ochib o’qishi Buxoroning Rossiya bilan munosabatlari iliqligidan va
amirning Rossiyadan olib kelingan xabarlarga shaxsan qiziqishidan darak beradi.

Amirning sovg’asini olib kelgan mulozimlarga, buxoroliklar an’anasiga ko’ra, olib
kelingan sovg’aning o’ndan biri miqdorida pul berilgan1.

Buxoro amiri bo’lgan Nasrullo haqida rus elchilari o’z xotiralarida iliq so’zlar bilan
eslashgan. “Amir Nasrullo Bahodirxon Osiyo hukmdorlariga xos bo’lgan barcha
xususiyatlarni o’zida mujassam etib, nozik aql sohibi edi, – deb yozadi N.Zalesov, Amir
Nasrulloni ta’riflaganda, shuningdek – u mulohazali, g’ururli inson bo’lib, zarur hollarda
vaziyatga qarab moslasha oladigan, hattoki, mohir yevropa diplomatlarining yolg’onlariga
ham kamtarlik bilan javob qaytara oladigan shaxs edi”2.

1841 yilning 3 avgustida Rossiyaning K. Butenev boshchiligidagi missiyasi Qizilqumni
kesib o’tib, Qoraota qudug’iga yetib keladi. Bu yerda ularni Mirzo Fuzayil kutib oladi.
Buxoro shahriga 15 verst yetmasdan boshqa bir amaldor, shaharga yaqin qolganda esa,
qalmiqlar amiri, yuqori darajali mahalliy amaldorlardan biri kutib olib, amir hozirning
o’zidayoq elchilarni qabul qilishini ma’lum qiladi. 5 avgust kuni Buxoroga yaqin qolganlarida,
ularni qo’shbegi bilan noib Abdusamad kutib olib, missiya boshlig’i va uning a’zolaridan to’rt
kishiga ot ustida saroyga kirib borishga ruxsat etilganligini bayon qiladi3. Saroyga otdan
tushmasdan kirish huquqi faqatgina qo’shbegiga berilar edi4. Missiya a’zosi A.Lemanning
qayd etishicha, hatto ruslarga bo’lgan hurmat yuzasidan ularning saroyga qurol bilan
kirishlariga ijozat beriladi5. Amirning ruxsati bilan rus elchisi Buxoro amaldorlari qatori
oldidan o’tib katta zalga egilgan holda kiradi. U yerda amir boshida oq salla va egnida ham
oq to’nda o’tirgan edi. Elchi egilgan holda amir bilan salomlashgach, amir qo’shbegiga
elchining qo’lidan imperatorning yorlig’ini olish haqida buyruq beradi. Shundan so’ng qisqa
tilovat qilinib, elchiga ruxsat beriladi. Rasmiy qabul marosimi shu tarzda soat to’rtda tugaydi6.

Yoki yana bir ingliz zobiti, mayor Jozef Vulf Amir Nasrulloning qabuliga kirish tartibini
quyidagicha ta’riflaydi: “Amir hazratlarining oldiga kirishdan avval bir mulozim kelib, siz
Janobi oliylariga salomga kirishga tayyormisiz, deb so’radi. Chunki Stoddart bunga rozi
bo’lmasdan, qilichini qinidan sug’urib, o’limga hukm qilingan edi. Men mulozimdan “salom
nimadan iborat” deb so’radim. U esa siz amir hazratlarining huzuriga qo’yilasiz, u
bolaxonadon sizga qaraydi, shig’ovul yelkangizdan ushlab turadi, uch marta ta’zim qilib har
safar “Allohi Akbar, amirimizga sharaflar” deb aytasiz dedi. Mendan shunga tayyormisiz deb
so’radi. Kerak bo’lsa o’ttiz uch marta takrorlashga ham tayyorman, dedim. Biz darvozadan
kirib, tosh o’rindiqqa o’tirdik. Bir necha daqiqadan keyin nomalarimizni taqdim etishga
ruxsat berildi. Bu maktublar Usmonli sultonining menga bergan ikki maktubi, Eron shohi
Muhammadshohning maktubi, Istanbul shayxulislomining Buxoro qozikaloniga jo’natgan
xatlari edi”7.

1 Будрин. Русские в Бухаре в 1820 г. ... – С. 21.
2 Залесов Н. Очерк дипломатических сношений России с Бухарою с 1836 по 1843. годь. // Военный
Сборник. – Т.27. 1862. – С. 20.
3 Lehmann Alexander. Reise nach Buchara und Samarkand in 1841 und 1842: nach den hinterlassenen
Schriften desselben bearbeitet und mit Anmerkungen versehen / von G. v. Helmersen; nebst einem
zoologischen Anhange von J.F. Brandt. – St. Petersburg: K. Akademie der Wissenschaften, etc. etc., 1852. – Р.
8-9, 67-69.
4 Залесов Н. Очерк дипломатических сношений России с Бухарою с 1836 по 1843. годь. // Военный
Сборник. – Т.27. 1862. – С. 23.
5 Lehmann Alexander. Reise nach Buchara und Samarkand in 1841 und 1842. ... – Р. 69.
6 Залесов Н. Очерк дипломатических сношений России с Бухарою с 1836 по 1843. годь. // Военный
Сборник. – Т.27. 1862. – С. 23.
7Wolff Joseph. Narrative op a mission to Bokhara in the years 1843-1845. ... – P.189

Maktublar uzatilgach, Jozef Vulfni olib ketishadi. Amir Nasrullo saroy bolaxonasidan
turib unga qaraydi. Padra amir bilan bo’lgan uchrashuvni ta’riflar ekan, quyidagilarni qayd
etadi: “Olisda minglab odamlarning ko’zi meni odobga bo’ysunadimi-yo’qmi deb kuzatib
turardi. Shig’ovul mening yelkamdan ushlab olganda men nafaqat uch marta, balkim qayta-
qayta ta’zimlar qildim va olampanohga omonlik deb hayqirdim. Buni ko’rib amir yetar degan
ma’noda kulib qo’ydi. Amirning bo’yi taxminan besh fut, olti dyuym, novcha, ko’zlari qora,
yuz mushaklari tirishgan, ovozi unchalik kuchli emas, lekin nutq ohangi tez, tabassumi
chiroyli. Uning kiyimlari oddiy, ortiqcha dabdaba va bezaksiz edi”1.

Xulosa qilib aytganda, amirlikda oliy darajadagi rasmiy qabul marosimlarida yaso
qoidalarining o’ng qo’l va chap qo’l kabi ba’zi jihatlari saqlanib qolgan. Mazkur jarayonlarni
tashkil etishda shig’ovul mansabi asosiy ishlarga mas’ul bo’lib, u asrlar davomida saqlanib
qolgan urf-odatlardan chetga chiqmaganligini ta’kidlash lozim. Albatta, rasmiy qabullarda
amirning mavqyei yuqori bo’lib, marosimlarda uning kayfiyati, fe’l-atvori muhim rol
o’ynagan.

Янгибоева Дилноза Ўктамовна
Термиз давлат университети “Ўзбекистон тарихи ва манбашунослик”
кафедраси доценти в.б., тарих фанлари бўйича фалсафа доктори (PhD),

(91)236 36 52, yangibaeva11078@mail.ru

БУХОРО ТАРАҚҚИЙПАРВАРЛИК ҲАРАКАТИШАКЛЛАНИШИДА АҲМАД
ДОНИШ ВАШАРИФЖОНМАХДУМ САДРИ ЗИЁНИНГ ТУТГАН ЎРНИ

Аннотация: Мазкур мақолада XIX аср охири – ХХ аср бошларида Бухорода
тараққийпарварлик ҳаракатининг пайдо бўлиши ва шаклланишида муҳим ўрин тутган
зиёлилар ҳақида сўз боради. Муаллиф томонидан Аҳмад Дониш ва Шарифжон махдум
Садри Зиё хонадонларида ташкил этилган маърифатпарварлик давралари илмий,
адабий муҳит вакилларининг ижоди ва сиёсий дунёқарашига маълум даражада таъсир
кўрсатганлиги таҳлил этилган.

Калит сўзлар: Ғоя, маърифатпарварлик давралари, “Наводир ул-вақоеъ”, Мирзо
Абдулвоҳид Бурҳонов - Мунзим, Садриддин Айний.

XIX аср охири - ХХ аср бошларидаги мураккаб иқтисодий-сиёсий вазиятга
қарамасдан Бухоро амирлигида илмий, адабий муҳит ривожланди, тараққий этди. Бу
даврда Аҳмад Дониш, Қори Раҳматуллоҳ Возеҳ, Шамсиддин Шоҳин, Абдуқодирхўжа
Савдо, Мирзо Абдулазим Сомий, Ҳайит Саҳбо, Шарифжон Садри Зиё каби кўплаб
маърифатпарварлар яшаб, ижод қилди. Улар ўз ижодларида жамиятдаги ижтимоий
иллатларни, амиру амалдорларнинг адолатсизликларини кескин танқид қилганлар.

Кўпқиррали ижодкор Аҳмад Дониш (1827-1897) нинг илмий мероси таъсирида
XIX аср охири - ХХ аср бошларида Бухоро зиёлилари уйғондилар ва унинг
маърифатпарварлик ғояларини давом эттирдилар. Аҳмад Дониш ва унинг издошлари
Бухоро амирлиги аҳолисининг ҳаётини яхшилаш учун мамлакат иқтисодиёти ва
маданиятини юксалтириш, илм-фанни ривожлантириш, таълим тизимини ислоҳ қилиш,
фуқароларнинг ҳуқуқ ва эркинликларини таъминлаш ташаббуси билан чиқдилар ҳамда
ислоҳотларнинг бирдан бир йўли бу – илм–маърифатни халқ ўртасида тарғиб қилиш
ғоясини илгари сурдилар. XIX асрнинг 50-60 йилларидаёқ Аҳмад Дониш Бухоро мактаб

1Wolff Joseph. Narrative op a mission to Bokhara in the years 1843-1845. ... – P.192.

